
 
 

 

 



 

 







Bidh maoineachadh mòr a dhìth bho inbheisteadh poblach is prìobhaideach gus comas na h-Alba air dleasadh càrboin 
nàdarra a mheudachadh gu làn-ìre. Ach chan e cuireadh do ghnothachasan connaidh fosail leantainn orra mar as 
àbhaist cho fad ’s a chuireas iad craobhan dòigh air adhart – i.e. ‘frith-chothromachadh.’ 

Tha gach cilemeatair ce rnagach de ar fearann a tha air òrdugh aig companaidh adhair no companaidh ola, 
gus faochadh a thoirt dhaibh bho bhith a  lùghdachadh an sgaoilidhean càrboin, na chilemeatair ceàrnagach a 
tha air a bhith air a neodrachadh san t-strì an aghaidh atharrachadh gnàth-shìde.   

Chan eil sinn a’ creidsinn nas motha gu bheil e gu maith a’ phobaill a bhith a’ faicinn sgaoileadh ùr eile de 
phlanntachasan dùmhail giuthais Sitka tarsainn slèibhtean na h-Alba. Tha Sitka a’ fàs luath le comas air fiodh 
càrboin ìosal a sholarachadh an àite plastaig agus stàilinn airson raon de bhathar, agus fanaidh sin na cho-phàirt de 
ar coilltean san àm ri teachd. Ach nuair a tha iad air an cur air sgèile ghnìomhachasail, às aonais gnè sam bith eile 
airson bith-iomadachd, tha an sgàil-bhrat dhùmhail a’ glasadh a-mach solas an latha agus a’ tionndadh an 
fhearainn sa bheil iad gu bhith nan sònaichean marbh eag-eòlach. Agus nuair a tha iad air an cur ann an ùir 
mhì-fhreagarrach, faodaidh iad deicheadan bhliadhnaichean de chàrboin a tha air a stòradh a sgaoileadh don 
àile aig àm cur agus leagail.  

Feumaidh maoineachadh càrboin a bhith dèante ceart agus air a stiùireadh ann an dòigh a neartaicheas 
misneachd a’ phobaill agus na coimhearsnachd. Le bhith a’ cur frèam-obrach làidir ri chèile, dh’fhaodadh 
Riaghaltas na h-Alba cuideachadh le Alba dhùthchail a stiùireadh gu àm ùr cruth-atharrachail le fearann aig 
cridhe ath-bheòthachaidh eag-eòlach, gnàth-shìde agus eaconamach.  

Bith-iomadachd agus eadar­
ghluasad ceart 

Tha Alba, coltach ris a' chem den RA agus den t­
saoghal fharsaing, a' coimhead ri cuis-eiginn bith­
iomadachd gun choimeas ann an eachdraidh dhaonna. A 
reir aithisg a chaidh fhoillseachadh ann an 2019 leis na 
Duthchannan Aonaichte, tha mu aon mhillean beathach 
is gne planntrais fo bhagairt a dhol a bith, moran dhiubh 
taobh a-staigh dheicheadan de bhliadhnaichean. 

Chan e obair feadhna eile a th' ann sea a chur ceart. 
Tha ceithir naiseanan na RA le cheile am measg na 
feadhna as miosa air an t-saoghal airson failligeadh 
ann am fiadh-bheatha agus aiteachan fiadhaich a 
dhlon bho ghnlomhachd dhaoine. 
Ann an Indeacs Sfanachd Bith-iomadachd san Taigh­
tasgaidh Eachdraidh Nadarra de 240 duthaich is tlr air 
feadh an t-saoghail, tha Sasainn air a rangachadh san 
7mh aite bhon bhonn; Eirinn a Tuath 12mh; A' 
Chuimrigh 16mh; agus Alba 28mh. Dh'fhaodadh gu 
bheil Alba air thoiseach air a' chorr den RA, ach bidh 
sinn fhathast a' trial! gu dubhach air culaibh 211 
duthaich eile nuair a thig e gu bhith a' dlon nadar. 

A bheil sea gu diofar? Tha, air tha nadar aig cridhe ar beo­
bhith. As aonais planntrais, bhiastagan, eunlaith, mhamalan, 
iasg, fhungasan agus fhas-bheartan, dheigheadh an cinneadh 
daonna a-mach a sealladh. Bho thoiseach eachdraidh, tha 
an saoghal nadarrach air n-uidheamachadh le biadh, 
aodach, fasgadh, cungaidhean-leigheis, aile ghlan, fior-uisge, 
stuthan togail agus gach nl eile a dh'fheumas sinn airson a 
bhith beo. 

Tha cu.is-eiginn bith-iomadachd diofraichte bho agus 
eadar-cheangailte le cuis-eiginn na gnath-shlde. Tha na 
dha freurnhaichte ann an caitheamh neo-sheasmhach. 
Bu choir do nadar ar solarachadh le llonmhorachd de 
gach nl air a bheil feum againn, gu buan-mhaireannach. 
Ach tha sinn a' glamhadh ar siotaman taic beatha. 
Chan eil aite aig nadar ann an obrachaidhean a-mach GDP 

aig eaconamaichean. Ma dhuineas sinn slos crann ola no 
ma lughdaicheas sinn an aireamh de dh'itealaichean bho 
ar puirt-adhair, bidh coltas nas miosa air ar figearan GDP; 
ach ma chailleas sinn leth de ar gneithean, chan eil e flu 
's claraichte mar spot air an duilleig cothromachaidh 
naiseanta. 

Gu fortanach, tha an co-chomann a' toiseachadh 
air ealla a ghabhail ri sgeile agus doirnhneachd na 
cuis-eiginne a tha romhainn. Gus gluasad air adhart, 
feumaidh sinn briseadh air falbh bhon ghnath­
chleachdadh traidiseanta an luib planadh agus an 
eaconamaidh, a chl nadar mar chnap-starra airson a 
splonadh slos ann an ainm adhartais. 
Ann an Alba, tha fior-bhochdainn a' falbh taobh ri taobh 
le neo-ghluasadachd agus di-dhaoineachadh. 

Dh'fhaodadh sinn nithean a dheanamh ann an doigh 
eadar-dhealaichte, agus eisirnpleir dealrach a 
thaisbeanadh do dhuthchannan eile air feadh na cruinne. 
An aite eaconamas a chur an aghaidh arainneachdais, 
dh'fhaodamaid ar n-eaconamaidh dhuthchail ath­
nuadhachadh, gu h-araid anns na sglrean as gainne de -
shluagh le a bhith a' cur nadar aig cridhe ath­
bheothachaidh eaconamaich uaine. 

Talamh-ard millte 
Tha Alba ann an suidheachadh laidir gus a bhith na 
dhaingneach de bhith-iomadachd fasail. 

Tha fearann tuathanais duinte a' cunntadh airson 20 sa 
cheud de ar tomad-fearainn, ann an coirneas ri55 sa 
cheud ann an Sasainn agus corr air 40 sa cheud ann an 
Eirinn a Tuath agus sa Chuimrigh. Air a chaochladh, tha 
beanntan, monaidhean agus talamh-monach - comhla 
aithnichte mar' talamh ard' - a' deanamh suas 44 sa 
cheud de ar fearann, a tha corr air da thuras na h-aireirnh 
sa cheud ann an Eirinn a Tuath, ceithir uimhir sin sa 
Chuimrigh agus naoi tursan nas airde na Sasainn. 

Tha am modal Bhioctoirianach a tha a' strl ri 
sluaighean feidh is circe-fraoiche a chumail aig 
lrean ml-nadarra ard, gu call na mor-chuid de 
ghneithean eile, neo-chordail le cinn-uidhe 
phoblach do nadar. 





















 

 

 

Ann an 2020, chuidich Urras Iain Muir le 
pròiseact an Iar-Thuath 2045, a thug còmhla 
buidhnean coimhearsnachd is croitearachd, 
urrasan leasachaidh ionadail, carthannasan, 
gnothachasan agus buidhnean poblach, a’ 
còmhdach 3000 cilemeatairean ceàrnagach falbh 
san iar-thuath.   

Tha an iomairt coimhearsnachd seo, a chaidh 
a thogail bhon bhonn suas, air lèirsinn fharsaing 
a leasachadh airson ath-bheòthachadh 
eaconamach, sòisealta agus àrainneachdail air 
aon de na sgìrean as gainne de dhaoine ann an 
Alba, anns a bheil dìreach aon neach gach 
cilemeatair ceàrnagach nan còmhnaidh.  

Tha àrd-amasan a dh’ionnsaigh 2045 a’ gabhail a-

steach: 

• ath-dhaoineachadh 

• bun-structar is seirbheisean nuadh-aimsireil 

• foghlam àrd-chàileachd 

• àrainneachd nàdarra shoirbheachail   

• stuthan ath-nuadhachail coimhearsnachd gu 
buannachd ionadail   

• deamocrasaidh ionadail ath-bheòthaichte  

• ath-bheòthachadh air gnìomhachasan is 
obraichean traidiseanta 

• buaidh coimhearsnachd nas motha air cleachdadh 
fearainn  

• beatha chultarach is shòisealta bheòthail ionadail   

Tha sgìre a’ phròiseict on uair sin air a meas mar 
aon de Chom-pàirteachasan Cleachdadh Fearainn 
Roinneil còig-pìleat aig Riaghaltas na h-Alba. 

Tha còrr air 750,000 heactair – 7500 cilemeatair ceàrnagach – de dh’fhearann ann an Alba fo ghabhaltas 
croitearachd. Air sgàth an ionaltraidh de dhèinead ìosal a tha na phàirt de chultar croitearachd thraidiseanta, tha 
mòran den fhearann sin le luach nàdair àird, no tha comas aige a bhith.   

Gabhaidh mòran a bharrachd a dhèanamh a bhios na bhuannachd don dà chuid coimhearsnachdan 
croitearachd agus an àrainneachd nàdarra. Tha am Plana Leasachaidh Nàiseanta do Chroitearachd aig Riaghaltas 
na h-Alba, ag aithris gum faodadh fòcas làidir air solarachadh seirbheisean eag-shiostaim cothroman ùra 
fhosgladh a-mach do chroitearan gus sruthan teachd-a-steach deatamach a leasachadh.  

Tha coimhearsnachdan croitearachd agus am buidheann riochdachaidh, Caidreachas Croitearachd na h-Alba, a  
freagarrachadh mar-thà do shaoghal a tha ag atharrachadh agus a’ planadh airson barrachd ghnìomhachdan 
eadar-mheasgte, leithid ath-leasachadh fearann-mònach agus cruthachadh fearainn choilltich, aig a bheil comas 
air àm teachdail seasmhach is soirbheachail a ghleidheadh do ghinealaichean ri teachd. 

Mar a dh’aithris Dòmhnall MacFhionghain, Cathraiche Caidreachas nan Croitearan: “Tha cùis-èiginn na gnàth-
shìde gu bhith a’ toirt buaidh air gach nì a tha sinn a’ dèanamh agus tha pàirt chudromach aig croitearan ’s iad le 
cliù glè làidir ann an deagh stiùireadh air an àrainneachd againn. 

“Tha co-chuid chudromach de raointean de luach àrd-nàdair ann an Alba fo ghabhaltas croitearachd, mar eisimpleir am machair, 
aithnichte airson a bhith-iomadachd iongantach, agus fearann-mònach a tha mar an eag-shiostam as fheàrr airson leth-oireadh càrbon. 
Tha croitearachd a’ tòiseachadh bho shuidheachadh làidir, ach faodaidh sinn an-còmhnaidh tuilleadh a dhèanamh gus sgaoilidhean 
gas taigh-glainne a lùghdachadh.”   



 

 

 

• Lìonra dùmhail de ‘ionadan 20-mionaid’ gus 
mìlteachd chàraichean a ghearradh agus co-
thàthadh sòisealta a neartachadh.  

• Bann-leathan àrd-astair anns gach togalach 
còmhla ri lìonraidhean fòn air an deagh eadar-
cheangal do cheanglaichean 4G no 5G.   

• Tuilleadh leudachaidh air àrainnean Oilthigh na 
Gàidhealtachd ’s nan Eilean (UHI) gu sgìrean 
dùthchail nas iomallaiche a shònraicheas 
stiùireadh fearainn, àiteachas seasmhach, bith-
iomadachd agus fuasglaidhean gnàth-shìde 
nàdarra.  

• Còmhdachadh air gach dachaigh gu ìrean nan 
sgìrean Lochlannach gus bochdainn connaidh a 
lùghdachadh.   

• Leudachadh mòr air taigheadas aig prìs reusanta 
cuimsichte air teaghlaichean òga, ionadail agus air 
tighinn a-steach. 

• Protection, development and expansion of the 
Gaelic language. 





 

 

 

 

Tha tasgadh ionmhasail d reach aig companaidhean gintinn dealain ann an caitheamh àrdachadh gu làn-ìre.  Tha 
sin a’ fàgail às taobh eile an duilleag-chothromachaidh càrboin: lùghdachadh cumhachd.  

Tha tanca-smaoineachaidh spèiseil an New Economics Foundation air obrachadh a-mach gun lùghdaicheadh 
iar-fhiotaigeadh làn-taigh air aon de thrì dachaighean air feadh na RA, iarrtas cumhachd bliadhnail co-ionann ri 
19.23 millean tonna de chàrbon dà-ogsaid. Tha sin co-ionann ri leth de chomasachd gaoithe air-tìr iomlan na RA.    

Chruthaicheadh e cuideachd suas ri 4,000 obraichean ùra ann an togail, ath-ùrachadh agus cumail-suas. 
Thogadh e na ceudan de mhìltean de theaghlaichean a-mach à bochdainn connaidh agus lùghdaicheadh e 
cuideaman geamhraidh gu mòr air an NHS. 

Gus eadar-ghluasad ceart a choileanadh san roinn cumhachd, feumaidh sinn smaoineachadh seachad air  
fuasglaidhean a thaobh solair, aig a bheil buannachdan eaconamach a shruthas gu luchd-earrannan. 



DEALBH: CRAINN-GAOITHE COIMHEARSNACHD ANN AN LE DHAS LE ALASTAIR MAC AN T ISICH 

Sa Mhàrt 2022, dh’aithris sgioba naidheachdais The Ferret gu bheil coimhearsnachdan ann an Alba a’ faotainn 
dìreach 0.6 sa cheud de luach an dealain a tha ga thoirt gu buil air an stairsnich aca.  

Tha sinn airson briseadh fhaicinn ann am pàtran nan 20 bliadhna mu dheireadh, sa bheil companaidhean mòra 
cumhachd agus uachdarain phrìobhaideach air na billeanan de notaichean de phrothaid fhaotainn bho fhearann na 
h-Alba, stèidhichte air modal a chuimseachas air tuathanasan-gaoithe ioma-chrann mòr-sgèile air an sgaoileadh 
thar raointean fìor mhòr, a’ cumail a-mach chothroman ionmhasail do choimhearsnachdan dùthchail.  

A-rèir aithisg san Ògmhios 2021 leis a’ bhuidheann co-chomhairleachaidh Aquatera stèidhichte ann an 
Arcaibh, do dh’Urras an Rubha is Shanndabhaig, tha crainn-ghaoithe ann an sealbh na coimhearsnachd a’ 
toradh 34 uimhir de bhuannachd eaconamach do dhaoine ionadail seach na maoinean coimhearsnachd air an 
riarachadh le leasaichearan gaoithe air-tìr coimearsalta fo stiùiridhean ‘Deagh Chleachdadh’. A dh’aindeoin sin, 
tha comasachd stuthan ath-nuadhachail iomlan coimhearsnachd, a’ gabhail a-steach cumhachd uisge is grèine, 
a’ tighinn gu dìreach aon sa cheud de chomas gaoithe iomlan air-tìr.   

Is e am prìomh chnap-starra do leudachadh air stuthan ath-nuadhachail, riaghailtean na RA a tha a’ cur 
casg air solaraichean ionadail bho bhith a’ reic dìreach ri daoine ionadail. An àite sin, tha aca ri a reic air 
adhart gu aon de na companaidhean-ghoireasan mòra, a tha an uair sin ga reic ri an luchd-ceannach. Tha seo 
ag adhbhrachadh chosgaisean fìor àrd agus a’ dèanamh na mòr-chuid de sgeamaichean cumhachd ionadail 
neo-obrachail.  

Mholadh Urras Iain Muir do gach BP ann an Westminster – agus Riaghaltas na h-Alba – taic a chur ri Bile 
Dealain Ionadail na RA gus am bacadh seo air cumhachd coimhearsnachd, a thoirt air falbh. 



 

 

 
 
 
 
 
 
 
 
 

 

Tha raon mara na h-Alba faisg air seachd tursan nas 
motha na a thomad-fearainn agus tha comasachd 
bharraichte aige gu bhith mar thaigh-cumhachd 
stuthan ath-nuadhachail na Roinn Eòrpa. 

Tha gintinn cumhachd uile a’ tighinn aig cosgais 
don àrainneachd nàdarra. Is e meidh a tha sin a 
dh’fheumar cothromachadh. Bu chòir do lùghdachadh 
damaist chun na h-ìre as ìsle a bhith na 
phrìomhachas, air tìr agus aig muir.  

Ged a tha Urras Iain Muir a’ cuimseachadh air 
fearann, bha sinn air ar toileachadh leis an fhios gum 
bi 10 de na  17 pròiseactan air an taghadh do sgeama 
lìosaidh ScotWind, a’ gabhail a-steach turbainean air 
fleod a bhios air an acrachadh ris an aigeal. Faodaidh 
iad sin a bhith suidhichte ann an uisge domhainn fada 
air falbh bho choloinidhean neadachadh eun-mara 
agus raointean seilge eu-domhainn, le nas lugha 
cunnairt don àrainneachd. Tha rannsachadh ag innse 
gum faod an teicneòlas seo, le ceumannan làidir 
lasachaidh nan àite, a bhith a’ togail cunnart ìosal don 
àrainneachd.  

Faodaidh gaoth far-thireach buannachdan poblach 
nas motha a sholarachadh:  

• Teachd-a-steach lìosaidh – £700 millean ann an cùis 
ScotWind – agus màil theachdail nuair a bhios an 
sruthadh obrachail a’ dol gu Riaghaltas na h-Alba 
seach gu uachdarain phrìobhaideach, mar a tha na 
chùis leis a’ mhòr-chuid de ghaoth air-tìr. 

• Tha e a’ cur taic ri naoi gu leth tursan a bharrachd 
de dh’obraichean dìreach na gaoth air-tìr (faic 
Buaidh Eaconamach Roinn Cumhachd Ath-
nuadhachail na h-Alba, Institiùd Fraser of Allander, 
2020). 

• Mar shealbhadair an aigeil, tha barrachd smachd aig 
Riaghaltas na h-Alba thairis air an t-sèine solair, a 
tha mar sin a’ fosgladh a-mach comasachd air na 
mìltean de dh’obraichean saothrachaidh àrd-sgileil 
ionadail air deagh phàigheadh.   

De na 72 mapaichean Landranger de dh’Alba aig 
Suirbhidh Òrdanais (sgèile 1:50 000), tha 
saidhbhreas mòr de dh’fhiosrachadh 
tuairisgeulach ann an 46 dhiubh.   

Tha dàimh anabarrach dlùth aig a’ chànan le 
nàdar air sgàth a fhreumhaichean agus mean-fhàs 
ann an co-chomann Ceilteach ro-fhiùdalach far an 
robh saoghal nàdair air a làimhseachadh le urram.    

Tha Urras Iain Muir a’ cur làn-taic ri dìon agus 
neartachadh a’ chànain ann an sgìrean far a 
bheil Gàidhlig aig cridhe na coimhearsnachd,    
agus ris an obair le raon de bhuidhnean gus 
ùidh sa chànan adhartachadh taobh a-muigh na 
Gàidhealtachd thraidiseanta. 

Tha Urras Iain Muir a’ rannsachadh comasachd 
air obair le buidhnean eòlach gus tuigse a 
dhoimhneachadh gu h-ionadail agus nàiseanta, 
mun eachdraidh, dualchas agus àrainnean nan 
àiteachan fiadhaich againn, tro mheadhan na 
Gàidhlig.  



 

Tha Alba air ceumannan mòra a ghabhail air 
adhart sna bliadhnaichean mu dheireadh ann 
am foghlam nàdair.   

Tha Duais Iain Muir, mar eisimpleir, a-nis ga 
lìbhrigeadh ann an suas ri leth nan àrd-sgòiltean 
ann an Alba, agus mòran bhun-sgoiltean is 
sgoiltean sònraichte, mar phàirt den Churraicealam 
airson Sàr-mhathais. 

On a tha e an-asgaidh aig ìre lìbhrigidh, neo-
fharpaiseach agus in-ghabhalach, tha an Duais 
comasach air ruighinn a-steach do chuid de na 
coimhearsnachdan as bochda ann an Alba, an 
dà chuid taobh a-staigh sgoiltean agus a-
muigh am measg na h-àireimh-sluaigh 
fharsaing.   

Ann an com-pàirteachas leis a’ chomhairle 
ionadail, tha oifigear ainmichte Duais Iain Muir ann 
an Siorrachd Àir an Ear air cuideachadh le 
misneachd a thogail, slàinte corporra is inntinn a 
leasachadh, reataichean frithealaidh a 
mheudachadh agus litearachd is àireamhachd a 
shaidhbhreachadh ann an cuid de na sgìrean-
sgoile as bochda san roinn. 

Dh’fhaodadh na deichean de mhìltean a 
bharrachd de dhaoine òga air feadh Alba, 
buannachd fhaotainnn bhon mhodh-obrach 
aonaichte seo ann am foghlam nàdair, gu h-àraid 
ann an coimhearsnachdan dùthchail agus bailteil a 
tha a’ sgòradh àrd ann an Indeacs Ioma-Easbhaidh 
na h-Alba.   

Chuireadh Urras Iain Muir fàilte air a’ chothrom 
obrachadh le ùghdarrasan foghlaim eile air feadh 
na h-Alba, gus cuideachadh le daoine òga à 
dualchasan iomallaichte a chur an aithne do nàdar 
agus àiteachan fiadhaich.  

Chan eil ruigsinneachd phoblach mu dheidhinn 
chòraichean laghail a-mhàin. Tha e cuideachd mu 
dheidhinn bun-structar. A-rèir NatureScot, tha 7,000 
còraichean-slighe aig Alba – a’ mhòr-chuid nan 
slighean àrsaidh air an cleachdadh thar linntean airson 
malairt, dròbhaireachd, cùiltearachd, stalcadh, taisteal 
creidmheach agus gnìomhachd armailteach. San latha 
an-diugh, tha iad sin air an leasachadh le slighean 
beinne atharraichte agus togte, air an cleachdadh sa 
mhòr-chuid le luchd-coiseachd chnuic agus 
sreapadairean beinne.   

Tha an lìonra dùmhail ach mìreanach seo de 
shlighean a shnìomhas tro gach pàirt de thuath na h-
Alba na stòras luachmhor nàiseanta. Tha cuid dheth 
anabarrach fèillmhor – leithid Slighe na Gàidhealtachd 
an Iar a tha a’ tarraing tuairmse de 120,000 neach-
coiseachd gach bliadhna. Tha mòran dheth air a leigeil 
seachad agus fo-ùisnichte ge tà.   

Dh’fhaodadh inbheisteadh poblach ann an ath-
ùrachadh, cumail suas agus ceangal chòraichean 
slighe, le soidhneachd agus eadar-mhìneachadh mar a 
bhios iomchaidh cuideachadh le barrachd dhaoine a 
thoirt an sàs ann an gnìomhachd chorporra air a’ 
bhlàr a-muigh, barrachd luchd-turais a tharraing a-
steach do na h-àiteachan air as lugha fios, agus 
cuideachadh le roinn chudromach cosnaidh is 
trèanaidh a thogail ann an àiteachan dùthchail na h-
Alba, stèidhichte timcheall air obair shlighean-
coiseachd.  

San Fhaoilleach 2022, dh’ainmich Riaghaltas na h-Alba 
toiseach air sgeama còmhdhail bhusaichean an-
asgaidh, do gach neach òg fo aois 21 bliadhna.  Leis a’ 
cheadachas aig ScotRail air aiseag o chionn ghoirid gu 
Riaghaltas na h-Alba, dh’fhaodadh seo a leudachadh gu 
siubhal rèile.  

Tha na gluasadan sin a dh’ionnsaigh còmhdhail 
phoblach an-asgaidh glè dhi-beathte annta fhèin, ach 
tha iad a’ fosgladh a-mach prìomh chothrom air 
barrachd dhaoine òga eòlas nas fheàrr a chur air 
àiteachan fiadhaich na h-Alba.  

Tha Urras Iain Muir dealasach mu obrachadh le 
Riaghaltas na h-Alba agus buidhnean buntainneach 
eile gus togail air a’ chothrom seo, le bhith a’ 
rannsachadh cheumannan a thaobh na dh’fhaodadh a 
bhith riatanach airson barrachd de dh’àiteachan 
fiadhaich na h-Alba fhosgladh a-mach do dhaoine òga 
- gu h-àraid iadsan a tha a’ dèiligeadh ri bacaidhean 
sòisealta is ionmhasail a thaobh inntrigeadh. 

